
[᭒᭔ 24B]

᭒᭔

ᬳᬶᬓᬶ᭞ᬳᬦᬾᬂᬭᬵᬢ᭄ᬬᬵᬓᬯᬸᬯᬸᬲ᭄᭞ᬢᬸᬃᬓᬚ᭄ᬭᬶᬳᬶᬦ᭄ᬧᬶᬦᬹᬚᬵ᭞ᬓᬶᬦᬍᬫᬂᬤᬾᬲᬪᬹᬫᬶ᭞ᬫᬃᬕ᭄ᬕᬦᬶᬧᬸᬦ᭄᭞ᬳᬧ᭄ᬭᬂᬳᬩ᭄ᬭᬢᬳᬤ᭄ᬪᬹᬢᬵ᭟ᬳ᭄ᬦᬾᬳᬤᬵ

ᬮᬭᬗᬦ᭄ᬩ᭄ᬯᬢ᭄᭞ᬢᬦ᭄ᬯᭂᬦᬂᬦᬶᬯᬓᬂᬩ᭄ᬭᬗ᭄ᬢᬶ᭞ᬭᬶᬂᬲᬂᬧ᭄ᬭᬪᬹᬫ᭄ᬯᬂᬤᬾᬯᬢᬵ᭞ᬩ᭄ᬭᬳ᭄ᬫᬵᬡᬮᬦ᭄ᬭᬭᬾᬓᬭᬶ᭞ᬫᬜᬸᬲᬸᬮᬦ᭄ᬯᭀᬂᬲᬓᬶᬢ᭄᭞ᬭᬶᬂᬯ᭄ᬯᬗᬢ᭄ᬯᬲᬸᬩᬲᬶ

ᬲᬸ᭞ᬬᬦ᭄ᬫᬸᬭᬸᬕ᭄ᬳᬕᭃᬂᬘᬡ᭄ᬥᬮᬵ᭞ᬳᬶᬗᭂᬢᬂᬫᬗᬺᬢ᭄ᬩ᭄ᬭᬗ᭄ᬢᬶ᭞ᬓᬾᬢᭀᬧᬵᬢᬹᬢ᭄᭞ᬫᬃᬕ᭄ᬕᬦᬶᬂᬥᬃᬫ᭄ᬫᬮᬓ᭄ᬱᬡ᭟ᬲ᭄ᬬᭀᬦ᭄ᬚᬦᬶᬓᬢᬸᬢᬸᬭᬦ᭄᭞ᬲᬶᬓ᭄ᬮᬦ᭄ᬭᬶ

ᬧᬦᬲ᭄ᬢᬶᬲ᭄᭞ᬬᬾᬓᬓᬲᬶᬤ᭄ᬥᬵᬦᬶᬂᬥᬃᬫ᭄ᬫᬵ᭞ᬓᬢᭂᬫ᭄ᬯᬦᬶᬂᬅᬃᬣᬫᬮᬶᬄ᭞ᬬᬦ᭄ᬲᬶᬭᬓ᭄ᬮᬦ᭄ᬫᬭᬶᬂ᭞ᬳᬮᬵᬳᬬᬸᬦᬶᬓᬂᬯᬸᬯᬸᬲ᭄᭞ᬓᬢ᭄ᬫᬸᬧᬥᭂᬫᬶᬂᬓ᭄ᬭᭀ

[᭒᭕ 25A]

ᬥᬵ᭞ᬫᬓᬤᬶᬓᬥᬶᬭᬦ᭄ᬚᬢᬶ᭞ᬢ᭄ᬯᬶᬓᬬᬸᬦ᭄ᬳ᭄ᬬᬸᬦ᭄᭞ᬢᬶᬓᬂᬚᬕᬢ᭄ᬤᬾᬦ᭄ᬢᬵᬲᬶᬭᬵ᭟ᬳ᭄ᬤᬗᬗ᭄ᬕᭀᬮᬦ᭄ᬫᬗᬶᬗᭂᬢᬂ᭞ᬮ᭄ᬯᬶᬃᬲᬦᬾᬭᬦ᭄ᬗᬸᬕᭀᬦᬶᬦ᭄᭞ᬭᬶᬳᬦ

ᬦᬶᬂᬧᬭᬮᭀᬓᬵ᭞ᬮᬯᬦ᭄ᬨᬮᬦᬶᬓᬂᬓᬃᬫ᭄ᬫᬶ᭞ᬜᬘᬤ᭄ᬤᬾᬯᬢᬵᬫᬮᬶᬄ᭞ᬜᬾᬤ᭄ᬥᬲᬗ᭄ᬳ᭄ᬬᬂᬯᬾᬥᬳᬶᬓᬸ᭞ᬫ᭄ᬯᬗᬫᬸᬚᬶᬳᬯᬓ᭄ᬤᬯᬓ᭄᭞ᬲᬶᬅᬗ᭄ᬓᬭᬵ

ᬓ᭄ᬭᭀᬥᬳᬶᬭᬶ᭞ᬧᬦᬲ᭄ᬫᬸᬭᬸᬩ᭄᭞ᬢᬸᬃᬧᬢᬶᬤᬶᬗᭂᬄᬤᬶᬗᭂᬳᬂ᭟ᬧᬶᬢᬸᬳᬸᬦᬵᬬ᭄ᬯᬰᬗ᭄ᬰᬬᬵ᭞ᬳᬦᬦᬶᬂᬧᬭᬮᭀᬓᬵᬢ᭄ᬯᬶ᭞ᬮᬯᬦ᭄ᬨᬮᬦ᭄ᬲᬸᬓᬓᬃ

ᬫ᭄ᬫᬵ᭞ᬢᬸᬃᬮᭀᬜᭀᬓ᭄ᬲᬶᬭᬭᬶᬲᬂᬋᬱᬶ᭞ᬲᬗ᭄ᬳ᭄ᬬᬂᬅᬕᬫᬵᬳᬶᬭᬶᬂ᭞ᬤᬵᬢᬸᬮᬓ᭄ᬫᬭᬶᬂᬧᬶᬢᬸᬥᬸᬄ᭞ᬳᬦᬦᬶᬂᬰ᭄ᬯᬃᬕ᭄ᬕᬦᬭᬓᬵ᭞ᬓᬾᬢᭀᬓᭀᬚᬭᬦᬶᬂᬳᬚᬶ᭞

